
INNOVATSION TADBIRKORLIK XATARINI 

BOSHQARISH, BARQARORLIGI VA 

XAVFSIZLIGINI TA’MINLASH MASALALARI  
Yuldashbayev Azizulloh Bunyodbek o’g’li 

 

ПРОБЛЕМЫ УПРАВЛЕНИЯ РИСКАМИ 

ИННОВATSIОННОГО 

ПРЕДПРИНИМАТЕЛЬСТВА, ОБЕСПЕЧЕНИЯ 

ЕГО УСТОЙЧИВОСТИ И БЕЗОПАСНОСТИ 
Юлдашбаев Азизуллох Бунёдбек угли 

 

ISSUES OF RISK MANAGEMENT IN 

INNOVATIVE ENTREPRENEURSHIP, ENSURING 

ITS STABILITY AND SECURITY 
Yuldashbayev Azizulloh Bunyodbek ugli 

 
Received: Aprel 18, 2026 Revised: Aprel 22, 2026 Accepted: Aprel 24, 2026 Published: May 1, 2026 

Annotatsiya. Tadqiqotda innovatsion tadbirkorlik tizimini shakllantirish, rivojlantirish jarayonlarida 

yuzaga keladigan turli xavf-xatar, tahdidlar va risklar ta’sirini boshqarish asosida, tizim barqarorligi hamda 

uning xavfsizligini ta’minlash masalalari o‘rganiladi. 

Kalit so’zlar: Innovatsiya, tadbirkorlik, tahdid, xavf-xatar, boshqaruv, barqarorlik, xavfsizlik. 

Аннотatsiя. В исследовании рассматриваются вопросы обеспечения устойчивости и безопасности 

системы инновatsiонного предпринимательства на основе управления воздействием различных рисков, 

угроз и опасностей, возникающих в процессах её формирования и развития. 

Ключевые слова: Инновatsiя, предпринимательство, угроза, риск, управление, устойчивость, 

безопасность. 

Abstract. The study examines the issues of ensuring the stability and security of the innovative 

entrepreneurship system based on managing the impact of various risks, threats, and hazards that arise in the 

processes of its formation and development. 

Keywords: Innovation, entrepreneurship, threat, risk, management, stability, security. 

 

▪ KIRISH 

Keyingi davrda an’anaviy tadbirkorlik 

yo’nalishlari evolyutsiyasi ham fan-texnika 

yangiliklari va ishlanmalari ta’sirida dunyoning 

еtakchi mamlakatlarida tadbirkorlikning yangi, ilg‘or 

bosqichi — innovatsion tadbirkorlik jadal sur’atlarda 

shakllanmoqda va rivojlanmoqda. An’anaviy, yirik, 

o‘rta va kichik tadbirkorlik tizimi subyektlari bo‘lgan 

korporatsiya, kompaniya, firmalar innovatsiyalarni 

qo‘llagan holda yangicha zamonaviy mazmun va 

nufuzni shakllantirishga xizmat qilmoqda. Ayniqsa, 

bu tadbirkorlik xo‘jalik subyektlarining yangi 

shakllari tashkiliy, iqtisodiy-ijtimoiy, ilmiy-

texnologik huquqlari, imkoniyat va salohiyatlari yangi 

bozor munosabatlariga monand keskin sifat va miqdor 

o‘zgarishlari kuzatilishi ta’minlamoqda. Shu bilan 

birga bu yangi shakldagi tadbirkorlik xo‘jalik 

subyektlari ularning oldingi an’anaviy tadbirkorlikdan 

iqtisodiy tavakkalchiligini nisbatan yuqoriligi bilan bir 

qatorda, jumladan yangi mazmundagi xavf-xatarlar, 

tashqi, ichki tahdidlar hamda iqtisodiy-moliyaviy, 

tashkiliy-huquqiy, ijtimoiy-ekologik xatarlar, risk 

turlari va soni bilan ajralib turadi. 

Eng muhimi, bu jihatdagi turli ta’sirlar erkin 

bozor sharoitida xo‘jalik subyektlarining faoliyati 

ayovsiz o‘zaro raqobatchilik kurashi munosabati bilan 

https://ojs.kstu.uz/index.php/ej

yanada murakkablashtiradi va keskinlik kasb etadi. 

Bunday murakkab vaziyatlar yangi tadbirkorlik 

xo‘jalik subyektlari samaradorligini oshirishga 

bo‘layotgan turli ta’sirlarni aniqlash va ularni 

baholashni alohida tadqiq qilishning o‘ta dolzarbligi 

va zarurligini bildiradi [1,2,3]. 

▪ ADABIYOTLAR SHARHI 

Tadbirkorlikni tashkil qilish va uni 

rivojlantirishning nazariy va uslubiy asoslari ko‘plab 

olimlarning tadqiqot ishlarida o‘z aksini tongan bo‘lib, 

ular turli yo‘nalishlarda olib borilgan. Xususan, 

Vashekin tadbirkorlik faoliyatini xavfsizligi va uni 

ta’minlash masalalarini alohida e’tibo qaratgan [1]. 

Goncharenko va Kutsenkolar xavfsizlik boshqarish 

masalalari, xususan usullari va ularni qo‘llash 

imkoniyatlarini tadqiq qilishgan [3]. Xo‘jalik 

yurituvchi subyektlar iqtisodiyoti va ularda 

xavfsizlikni boshqarish masalalari Gusev va 

boshqalarning ilmiy tadqiqot ishlari qarab chiqilgan 

[4]. Innovatsin iqtisodiyot tushunchasi, nazariy 

asoslari, uni rivojlantirish tajribalari, hududlarda 

rivojlantirish masalalari, umumjahon tendensiyalari 

sharoitida innovatsion iqtisodiyotni rivojlantirish 

imkoniyatlari qator olimlar ilmiy ishlarida qarab 

chiqilgan [5,6,7,8,9].  

Shuningdek, korxona iqtisodiyoti va 

boshqaruvni tashkil qilish masalalari, tadbirkorlik 

subyektlari faoliyatida xavfsizlikni ta’minlash usullari 

va ularni takomillashtirish yo‘llari qator olimlar 

tomonidan o‘rganilgan [10, 11, 12, 13]. Innovatsion 

iqtisodiyotni shakllatirish sharoitida tadbirkorlik 

tizimi barqarorligi va xavfsizligini ta’minlash 

muammolari, yo‘llari, usullari omillarini aniqlash va 

tasniflash masalalariga ham tadqiq qilingan [14,15]. 

Biroq keyingi yillarda jahon iqtisodiyotida 

kuzatilayotgan o‘ziga xos tangliklar va davriy 

tebranishlar innovatsion tadbirkorlik xatarini 

boshqarish, barqarorligi va xavfsizligini ta'minlash 

borasidagi ilmiy tadqiqot ishlarini davom ettirish 

lozimligini asoslaydi. 

▪ TADQIQOT METODOLOGIYASI 

Bu zamonaviy xo‘jalik subyektlarida 

innovatsiyalarga asoslangan huquqiy-tashkiliy, ilmiy-

texnikaviy va iqtisodiy-ijtimoiy mexanizmi va 

vositalarini keng qo‘llanilishi taqozo qilinadi. Ya’ni, 

bunday xo‘jalik subyektlarida raqobatbardoshlikni 

oshirish uchun nisbatan tub yoki takomillashgan 

yangiliklar va ishlanmalar, maxsus tijorat sirlari, 

patentlar, litsenziyalarni keng qo‘llanilishi ularni turli 

tashqi noxolis raqobatchilardan hamda ichki muxolif 

shaxslardan kafolatli muhofaza qilishni ta’minlaydi. 

Shu bois, tadbirkorlik xo‘jalik subyektlari faoliyatiga 

bo‘ladigan turli xavf-xatarlarni, tahdidlarni aniqlash 

va ularni ma’lum belgilar bo‘yicha turkumlashtirish 

asosida tizimda bo‘ladigan qiyinchiliklar va 

muammolarga qarshi keng ko‘lamli chora-tadbirlar 

tizimini yaratishni taqozo qiladi. Bunday tizimli 

chora-tadbirlar turli tahdid, xatar va risklarni 

innovatsion firma faoliyatiga еtkazishi mumkin 

bo‘lgan zararlar va xarajatlarni aniqlash va baholash 

usullarini yaratib va ularni takomillashtirib borishning 

ilmiy-nazariy va uslubiy-amaliy imkoniyatini beradi. 

▪ TAHLIL VA NATIJALAR 

Tadbirkorlik tizimi, ob’ektlari, ayniqsa uning 

innovatsion yo‘nalishlari barqarorligiga va 

xavfsizligiga tahdidlar mohiyati, mazmuni hamda 

belgilarini qator tadqiqotchilar tomonidan 

o‘rganilgan, ularning ilmiy ishlarida o‘z aksini topgan. 

(4,5,6,) Ma’lumki, tadbirkorlik taraqqiyoti 

barqarorligi, xavfsizligi darajalari va bosqichlariga 

avvalambor turli ichki va tashqi tahdidlar ta’siri katta 

bo‘ladi. Ya’ni, “Tahdid-barqarorlik-xavfsizlik” 

triadasi bu elementlarning ketma-ketligida o‘zaro 

shakllangan munosabatlari innovatsion tadbirkorlik 

iqtisodiy-ijtimoiy samaradorligini, manfaatlar 

pirovard natijalarini ifodalaydi (14). 

Fikrimizcha, innovatsion tadbirkorlikka tahdid 

uning barqarorlik va xavfsizligi nuqtayi nazaridan 

dastlabki ilmiy-nazariy yondashuv iqtisodiy 

ta’limotlardagi o‘ziga xos yondashuvini asoslagan 

taniqli rus tadqiqotchisi N. Kondrat’evning uzun 

rivojlanish to‘lqinlari ta’limoti bu muammolarga 

tizimli yondashuvning ilmiy-nazariy asosi bo‘lib 

xizmat qiladi. Qisqacha aytganda, “Tahdid” deganda 

biz jismoniy va yuridik shakllarning potensial va real 

ichki, tashqi harakat turlari orqali innovatsion 

tadbirkorlik subyekti faoliyatini to‘xtatilishi yoki 

pasaytirilishi oqibatida iqtisodiy, ijtimoiy va boshqa 

turli zararlar keltirishi mumkin bo‘lgan holatni 

tushunamiz. Bu ilmiy tushuncha tadbirkorlik 

barqarorligi va xavfsizligi ta’riflari bilan birgalikda 

iqtisod, tadbirkorlik, barqarorlik va xavfsizlik 

fanlariaro tushunchalar hisoblanadi. Shuning uchun 

ham, bu innovatsiyalar sharoitida zamonaviy 

tadbirkorlik maqsadi aniqlanishi barcha mavjud turli 

tahdidlarni tizimning barqarorligi va xavfsiz 

rivojlanishini ta’minlashga qaratilgan yondashuv 

fanlargaaro olingan natijalar yig‘indisi deb 

baholanishi maqsadga muvofiq bo‘ladi. 

Ushbu yondashuvga asoslanib, biz 

“Tadbirkorlik barqarorligi” tushunchasini 

subyektning hayotiy muhim manfaatlarini huquqiy-

tashkiliy, ijtimoiy-iqtisodiy, texnik-texnologik va 

ekologik yo‘nalishlardagi chora-tadbirlari asosida 

shakllangan tizimni barcha turdagi, darajadagi 

tahdidlarga qarshi turishi layoqatini ifodalash bilan 

ta’riflaymiz. “Iqtisodiy xavfsizlik” esa 

barqarorlikning yuqori bosqichi bo‘lib, u ko‘p qirrali 

barqarorligini anglatadi. Demak, “Tadbirkorlik 

xavfsizligi” tadbirkorlik subyektining barcha 

tahdidlarga chidamliligi va mustahkamligi asosida 

erishilgan barqarorlikning yuqori taraqqiyot 

bosqichini bildiradi. 

Shu o‘rinda tadbirkorlik tizimi barqarorligi va 

xavfsizligiga ta’sir qiluvchi asosiy ijobiy va salbiy 

ta’sir qiluvchi omillar turlari va ularni asosiy belgilari 

bo‘yicha tasniflanishi 1-rasmda keltiriladi.

1-rasm 

 

Milliy innovatsion muhit va uning 

imkoniyatlarini yaxshi tahlil qilinganligi: 

• Milliy-madaniy qadriyatlar 

ustuvorligi; 

• Ichki va tashqi bozorlarda 

mahsulotlarning talabgirligi va 

raqobatbardoshligi; 

• Tadbirkorlik tizimi infratuzilmasi 

shakllanganligi va rivojlanayotgani; 

Zamonaviy logistika tizimining yaxshi 

shakllanmaganligi: 

• Maxsus ixtisoslashgan transport-logistika, ayniqsa davlatlar, 

mintaqalararo marshrutlarning huquqiy-iqtisodiy jihatlari 

muvofiqlashtirilmaganligi; 

• Alternativ logistika marshrutlari juda kamligi va ularda 

foydalaniladigan logistika vosita va jihozlari еtishmasligi; 

• Logistika faoliyatini olib boradigan tashkilot, 

kompaniyalarining xalqaro-huquqiy-me’riy hujjatlari to‘liq 

shakllanmaganligi va boshqalar. 

Moliyaviy, shu jumladan xususiy kapital 

mablag‘lar ustuvorligi: 

• Bank-moliya, kredit-sug‘urta tizimining 

rivojlanganligi; 

• Venchur jamg‘armalari tizimi shakllanganligi; 

• Turli darajadagi kredit muassasalari paydo 

bo‘lishligi; 

• Ixtisoslashgan turli moliyaviy va yordamchi 

tizimlarning shakllanganligi. 

Tashqi bozorlarga chiqishdagi turli tabiiy va sun’iy 

to‘siqlari mavjudligi: 

• Tadbirkorlik tizimi mahsulotlari xalqaro standartlar 

talablariga muvofiq sertifikatlar kamligi; 

• Milliy tadbirkorlik tizimida subyektlarni moddiy qo‘llab-

quvvatlaydigan ixtisoslashgan jamg‘armalar kamligi va 

ularning faoliyati sustligi; 

• Mahalliy tadbirkorlik subyektlarining xorijiy firmalar 

bilan hamkorligining yaxshi yo‘lga qo‘yilmaganligi, 

ularning mahsulotlari ta’sirchan trendlar yaratmaganligi, 

reklamalarining yo‘lga qo‘yilmaganligi va boshqalar. 

Investitsion-innovatsion munosabatlarning 

kooperatsion-integratsion shakllari va formalari 

rivojlanishi: 

• Investitsiyalar va ularning turli ustuvor 

shakllarining jadal rivojlanishi; 

• Investitsiyalarning innovatsiyalar bilan 

bog‘liqlikdagi kooperatsiyasi va integratsiya 

aloqalarining ustuvor shakllari ko‘payishi; 

• Milliy, mintaqaviy hamda hududiy, tarmoq 

ixtisoslashgan klasterlar rivojlanishi va 

boshqalar. 

Mamlakat ma’muriy, moliyaviy, intellektual resurslari 

safarbarligi sustligi: 

• Institutsional tuzilmalarning еtarli shakllanmaganligi va 

ularning imkoniyatlaridan unumli 

foydalanilmayotganligi; 

• Zamonaviy bozorlar muammosi va marketing hamda 

menejment sohasida tajribali kadrlar kamligi; 

• Tadbirkorlik subyektlarining innovatsiyalar uchun past 

foizli uzoq muddatli kreditlar olish imkoniyatlari 

cheklanganligi; 

• Investorlar va iste’molchilar uchun investitsiya-

innovatsion faoliyatning shaffofligi va jozibadorligi 

yaxshi yo‘lga qo‘yilmayotganligi; 

• Maxsus kadrlarning kasbiy layoqatli salohiyati pastligi 

sabab ular o‘rtasidagi ochiq raqobatchilik sustligi va 

boshqalar 

Bilimlar, xususan intellektual kapitalga asoslangan 

iqtisodiyotning jadal rivojlanishi: 

• Yangi tipdagi tadbirkorlik universitetlari, ilmiy-

tadqiqot markazlarining ko‘payishi; 

• Inson omili (kapitalining) asosida yaratiladigan 

innovatsion mahsulotlar ulushining jadal o‘sishi; 

• Inson tafakkuri taraqqiyotiga asoslangan jamiyat, 

iqtisodiyot uyg‘unligining mustahkamlanishi va 

boshqalar. 

Milliy, mintaqaviy mentalitetning bir xilligi va 

uning transformatsiyalanganlik darajasi pastligi: 

• Insonlarda madaniy qadriyatlar bir xilligi va 

ularning ilg‘or xorijiy sifatlarini o‘zlashtirish 

sustligi; 

• Milliy kadrlar va kompaniyalarning mehnat va 

mahsulot bozorlardagi ustuvorligi past holatda 

qolayotgani; 

• Tashqi ijobiy ta’sirlarga muvofiqligi past 

darajadaligi va boshqalar. 

Tadbirkorlik tizimi barqarorligi va xavfsizligiga ta’sir qiluvchi omillar va ularning asosiy belgilari 

bo‘yicha tasniflash 

Ijobiy omillar Salbiy omillar 

Rasmda umumiy shaklda keltirilgan omillar va 

ularning xususiyatlarini ifodalovchi algoritm va 

ularning tahlili tadbirkorlik tizimi barqaror va xavfsiz 

rivojlanish yo‘llarini asosli uslubiy-amaliy jihatlarini 

shakllantirishiga va rivojlantirishiga yordam beradi. 

Izlanishlar tadbirkorlik tizimi taraqqiyotini 

ijtimoiy mehnat taqsimotining keyingi ikki asrdagi 

o‘ziga xos xarakterli belgilari bilan monand shakllana-

yotganligini ko‘rsatadi. Birinchidan, tadbirkorlik tizimi 

ijtimoiy mehnat taqsimotining alohida belgilari asosida 

ijtimoiy alohidalashtirishning birlamchisi bo‘lib, 

o‘zining jamiyatdagi, iqtisodiyotdagi ham davlatdagi 

nufusi bilan an’anaviy tadbirkorlik tizimi deb 

hisoblanadi. Ikkinchisi esa haqli ravishda ilmiy 

yangiliklar, ishlanmalarga asoslangan ilg‘or tadbirkorlik 

subyektlari faoliyatini bildiradigan innovatsion 

tadbirkorlik bosqichini, ya’ni ushbu ilmiy, tashkiliy, 

texnologik, ijtimoiy-iqtisodiy yangiliklarni 

tijoratlashtirishni anglatadi.  

▪ XULOSA VA TAKLIFLAR 

Umumlashtirib aytganda, tadbirkorlikning 

hozirgi yuqori bosqichi — innovatsion tadbirkorlik — 

bilimlarga tayangan iqtisodiyotning ustuvor yo‘nalishi 

bo‘lib, jamiyatda ijtimoiy boylikni jadal yaratish va 

aholi turmush farovonligini ta’minlaydigan yangi 

tuzilmasi sifatida shakllanadi. Bu yangi tuzilmaning 

jamiyatdagi ijtimoiy-demografik manbai undagi ilg‘or 

ijtimoiy tabaqa sifatida rivojlanib, unda taraqqiy 

qilayotgan o‘rta sinf va uning asosiy faol qismi bo‘lgan 

tadbirkorlar hamda ularning bilim va malakalarini 

ifodalovchi inson omili (kapitali) hisoblanadi. 

Innovatsion ta’limotning asoschisi hisoblangan 

taniqli Avstriyalik tadqiqotchi Y. Shumpeter tadbirkorni 

“ijtimoiy-iqtisodiy taraqqiyotda doimo markaziy rolni 

o‘ynaydigan shaxs” — deb alohida ta’kidlaydi. 

Tadqiqotchilar jamiyat va shaxs farovonligini oshirish 

omillari ichida inson kapitalining tarkibiy qismi bo‘lgan 

ta’lim hissasining juda ustuvorligi va muhimligini tan 

oladilar va uning ulushi 60–80 foizni tashkil qilishini 

ko‘rsatadilar (7). Rivojlangan mamlakatlar YAIM 

o‘sish sur’atining 70–85 foizi ham bilimlarga 

asoslangan texnologiyalar, kadrlar tayyorlash, ishlab 

chiqarishni tashkil qilish hisobiga to‘g‘ri kelganligini va 

bunda inson kapitali hissasini oshib borayotganligini 

ta’kidlaydilar (8). Taniqli olim P. Droker juda mazmunli 

qilib “Tadbirkorlar innovatsion fikr yuritish bilan ajralib 

turadi. Innovatsionlik — tadbirkorlikning instrumenti” 

deb ta’riflagan edi (9). 

Xorijiy davlatlar hamda mamlakatimiz 

tadqiqotchilarining innovatsiya va tadbirkorlikka oid 

asarlari biznesning innovatsion tadbirkorlik qismi 

innovatsiyalar generatori bo‘lib hisoblanishini 

ko‘rsatadi. Ulardagi yirik biznes kompaniyalari va ular 

tomonidan hamda davlat tomonidan quvvatlangan o‘rta 

va kichik biznes subyektlari umuman innovatsion 

tadbirkorlik tizimining jadal rivojlanishini ta’minlab 

kelmoqdalar va bu yo‘nalishlarda davlat va nodavlat 

sherikchiligi asosidagi faoliyatni rivojlantirish 

zarurligini ham ta’kidlaydilar (10,11,12,13,14,15). 

Shuningdek, bu izlanishlarda global, mintaqaviy, ilmiy, 

barqaror va xavfsiz rivojlanishning umumnazariy 

asoslariga, xavfsizligining ayrim turlariga, shuningdek 

tadbirkorlik tizimini xavf-xatar, tahdid masalalariga 

hamda tizim xavfsizligida inson kapitaliga 

yo‘naltirilgan qator dolzarb va muhim tadqiqotlar 

yoritilgan. 

Shu bilan, bu izlanishlarda tadbirkorlik, ayniqsa 

innovatsion tadbirkorlik barqarorligi va xavfsizligining 

ilmiy-nazariy, uslubiy-amaliy muammolarini yoritishda 

ma’lum darajada izchillik, shuningdek ayrim 

noaniqliklar va turli tahdidlar mavjudligi ham ko‘zga 

tashlanadi. Bu yo‘nalishdagi tadqiqotlarning ilmiy-

nazariy asoslari asosiy tushunchalarini, kategoriyalarini 

aniqlashtirish, tartiblashtirish, hamda jamiyat, 

iqtisodiyot va inson taraqqiyotidagi bu muhim, dolzarb 

“fenomen”ning chuqur va har tomonlama jihatlarini 

o‘rganadigan ilmiy izlanishlarni bizning nazarimizda 

quyidagi muhim ketma-ketlikda nazariy va uslubiy 

jihatdan jadallashtirish maqsadga muvofiq deb 

hisoblash mumkin. Ya’ni: 

– tadbirkorlik tizimi va uning ustuvor 

innovatsion, ijtimoiy yo‘nalishlaridagi faoliyat olib 

borayotgan xo‘jalik subyektlarini barqarorligi va 

iqtisodiy xavfsizligini tahlil qilishda qo‘llaniladigan 

usullarni tadqiq qilish va tartiblash, ya’ni uning tahlil 

algoritmini takomillashtirish; 

– tadbirkorlik tizimi barqarorligi va xavfsizligi 

o‘z mohiyat-matn bilan fanlargaaro tadqiqot doirasiga 

taalluqliligini e’tiborga olib, “tahdid”, “barqarorlik”, 

“xavfsizlik”, “tadbirkorlik tizimi” va “iqtisodiy 

xavfsizligini ta’minlash tizimi” kabi ilmiy kategoriya va 

tushunchalari, ta’riflari va ularni fanlargaaro ilmiy 

yondashuv tamoyillari asosida ifodalash maqsadga 

muvofiq bo‘ladi (14); 

– tadbirkorlik tizimi, ayniqsa uning innovatsion 

va ijtimoiy yo‘nalishlarida faoliyat yuritayotgan xo‘jalik 

subyektlariga bo‘ladigan turli tahdidlar, xatarlar va 

risklarni ma’lum belgilarga ko‘ra tasniflash, hamda 

ularning ko‘rsatkichlari, xususan chegaraviy 

parametrlari guruhini shakllantirish; 

– hozirgi davrga kelib raqobatchilik kurashi 

kuchayayotgan va raqobatbardosh mahsulotlarni ishlab 

chiqarishdagi ustuvor xo‘jalik subyektlaridan bo‘lgan 

innovatsion korxonalarning barqarorligi va xavfsizligini 

ta’minlash bo‘yicha kompleks chora-tadbirlarni izchil 

va samarali amalga oshira borish va boshqalar. 

Umumiy xulosa qilib aytganda, tadbirkorlik 

tizimi barqaror va xavfsizligi muammolari va ularning 

еchim yo‘llariga tizimli yondashuvlar asosida, xo‘jalik 

subyektlari o‘rtasidagi turli raqobat kurashi avj olgan 

sharoitda iqtisodiy barqarorligi va xavfsizligini yaratish 

tizimining istiqboldagi faoliyatining ilmiy-nazariy va 

uslubiy-amaliy jihatdan taraqqiyotini ta’minlaydi.  

